
«Nor ziren? Zu eta ni bezalako jende arrunta, ala munstroak?».
Zerk bultzatuta ekiten dio batek herrikideak akabatzeari? Zer
eginen genuke guk egoera berean? Hannah Arendtek egin beza-
la, “gaizkiaren hutsaltasuna” aztergai du Slavenka Drakulićek
Balkanetako terrorean aztarrika egitean. Guretik hain urrun iga-
ro zen gerrak, 90eko hamarkadan Jugoslaviako Errepublika So-
zialista zatitzen hasi eta hainbat urtez luzatu zenak, sarraski ira-
garri ezina ekarri zuen: berrehun mila bizitza inguru galdu, bi
milioi lagun bizilekuz aldatu eta estatu berriak sortu ziren. Epai-
ketetako lekukotza zirraragarrien bidez eta hainbat iturritan oi-
narrituz, Drakulićek heriotza, bortxaketa, tortura eta beste hain-
bat krimenez akusatutakoei ahotsa eta gorputza jartzen die,
argitasun asaldagarriz. Indarkeriari buruzko gogoetari bide
emanez, liburu honek Jugoslavia zenaren desegiteaz harago egi-
ten du oihartzun.

(Rijekan, Kroazia, 1949). Idazlea eta
kazetaria, eta Literatura
Konparatuan eta Soziologian
lizentziaduna Zagrebeko
Unibertsitatean. Hamabost
hizkuntzatara baino gehiagotara
itzuli dituzte haren lanak, eta
kroaziar idazlerik irakurrienetako bat
da nazioartean, bereziki Balkanetako
gerrako krimenez egin dituen analisi
zorrotzengatik. Estilo literarioko
Sekula ez liokete euli bati hegalik
kenduko saiakeraren aurretik, Amaia
Apalauzak berak ekarri zuen
autorearen eleberri bat, Han ez
banengo bezala (Pasazaite, 2018).
Drakulić Stockholm eta Zagreb
artean bizi da egun.

Aurten 30 urte bete dira Jugoslaviako

Errepublika Federal Sozialista ohia

zatikatzeko bidean jarri zela. Elkarri

loturiko gerra segida bat izan zen, partez

krisi ekonomiko eta sozialen ondorioz,

partez Jugoslaviako herrien arteko

gatazka etniko suminen eraginez.

Urteurrena baliatuz, 90eko hamarkadan

Europaren bihotzean piztutako gerra

odoltsuena gogoratu nahi izan dugu, kasu

partikular batetik kezka unibertsalak

aletzen dituen Slavenka Drakulić

kroaziarraren gogoeta honekin.”.

